
Illoqarfinnut periusissiat pillugit ilisimatitsissut  

Ilisimatitsissut
SagsID.: EMN-2026-00101
Pisortaqatigiit Allatseqarfiat – kommunaldirektøri Ole Jakobsen / OJAK

Inassuteqaat 
Pisortaqatigiit allatseqarfiannit Inoqarfinnut Ataatsimiititamut inassuteqaatigineqarpoq:

1. ilisimatitsissut tusaatissatut tiguneqassasoq

Suliassamik saqqummiussineq 
Paamiut Ittoqqortoormiillu illoqarfiinut periusissiornernik suliaqarnerit aallartinneqarput 2026-milu 
aasaanerani naammassinissaat naatsorsuutigineqarlutik. Tasiilap illoqarfianut periusissiornermik 
suliaqarneq 2026-p aallartinnerani aallartinneqassasoq naatsorsuutigineqarpoq, 2026-milu 
ukiakkut naammassineqarnissaa naatsorsuutigineqarallarluni. Periusissiat illoqarfinnut tamanut 
piffissamut ungasissumut tamanullu isiginnilluni pilersaarusiornissaq anguniarneqarpoq, 
innuttaasut aamma najukkami suliniuteqartut allat qanimut peqataatillugit.

Paamiunut Ittoqqortoormiinullu tikeraartoqarpoq, matumani innuttaasunik ataatsimiisitsisoqarluni 
inunnillu pingaarutilinnik apersuisoqarluni. Piffissami aggersumi innuttaasuniit paasissutissat allat 
pissarsiarineqassapput, illoqarfinnullu tamanut aqutsisoqatigiinnik kiisalu suleqatigiissitanik 
pilersitsisoqassalluni aamma innuttaasunit periusissiamut kissaatigineqartunik suliatigut 
naliliisoqassaaq.

Ingerlatsivimmit aningaasatigut sulisoqarnikkullu naliliinerit 
Pisariaqanngilaq.

Missingersuusiornermut Naatsorsuusiornermullu Immikkoortortamit aningaasatigut 
naliliineq 
Pisariaqanngilaq. 

lnatsisitigut tunngavissaq allakkallu tunngaviusumik uppernarsaatillit 
o 2024-2026-mut missingersuutit pillugit isumaqatigiissut

Ilanngussaq 
Soqanngilaq. 

Kommuneqarfik Sermersuumi 2026-2032-mi Imermut errortuivikumut 
pilersaarut 
Inoqarfinnut anginerusunut mikinerusunullu imermut errortuivikumut pilersaarummik nutaamik 
akuersissutiginninneq 

Aalajangiiffigisassaq
SagsID.: EMN-2023-03880
Sanarfinermut Avatangiisinullu Ingerlatsivik – Søren Pedersen / SSKP

Inassuteqaat 
Sanarfinermut Avatangiisinullu Ingerlatsivimmit Inoqarfinnut Ataatsimiititamut 
inassuteqaatigineqarpoq:

1. 2026 – 2032-mi imermut errortuivikumut pilersaarut akuersissutigineqassasoq
2. pilersaarut Avatangiisinut Pinngortitamullu Naalakkersuisumut nassiunneqassasoq
3. pilersaarut sapaatip-akunnerini arfineq-pingasuni tamanut tusarniaassutigineqassasoq
4. suliaq  piffissaq tusarniaaffiusoq qaangiuppat suliareqqinneqassasoq 

Kommunalbestyrelsimit inaarutaasumik akuerineqarnissaa ingerlateqqinneqarnissaalu 
siunertaralugu

Suliassamik saqqummiussineq 
Avatangiisinut Eqqagassalerinermullu Immikkoortortaq imermut errortuivikumut pilersaarummut 
siunnersuummik suliaqarpoq, taannalu kommunimi inoqarfinnut tamanut tunngavoq. Ukiut 
arfinilikkaarlugit nutartertassaaq aamma inaarutaasumik akuerineqarnissaa sioqqullugu 
Naalakkersuisunut nassiunneqartassalluni tamanullu tusarniaassutigineqartassalluni. 

Pilersaarummi nassuiaatigineqarput:
- kuuffissuaqarfiit aamma attaveqaataasigut pissutsit

imermik errortuivikumik minguiaatit pioreersut pilersaarutaasullu-
nutarterinissamut pisariaqartinneqartoq atuutilersitsinissamullu pilersaarut-
tigooraasumut pissutsit avatangiisinillu nalilersuinerit-
aningaasaqarneq pingaarnersiuinerlu-

Imermut errortuivikumut pilersaarut kommunimut pilersaarummut tulluarsagaavoq najukkamilu 
pissutsinut naleqqussagaalluni, aamma siunissamut qulakkeerinnissutaasumik avatangiisinullu 
illersorsinnaasumik imermik errortuivikumik passussisarneq qulakkiissallugu.

Ingerlatsivimmit aningaasatigut sulisoqarnikkullu naliliinerit 
Pilersaarut piffissami 2026-2032-mi kuuffissuarmut, aserfallatsaaliinermut aamma 
anartarfilerinermut tunngatillugu pitsanngorsaanermut aningaasaliissutinik 95,8 mio koruunit 
missaaniittunik kinguneqarpoq. Ingerlatsivimmit nalilerneqarpoq, pilersaarummi anguniakkat 
anguniassallugit aningaasaliinissaq pisariaqartoq.

Missingersuusiornermut Naatsorsuusiornermullu Immikkoortortamit aningaasatigut 
naliliineq 
Pisariaqanngilaq.

lnatsisitigut tunngavissaq allakkallu tunngaviusumik uppernarsaatillit 
o Avatangiisit innarlitsaaliorneqarnissaanik Inatsisartut inatsisaat nr. 9, 22. november 2011-

meersoq

o Anartarfiit imaannik aamma imermik errortuivikumik eqqaaneq pillugu Namminersorlutik 
Oqartussat nalunaarutaat nr. 10, 12. juuni 2015-imeersoq

Ilanngussat 
1. Kommuneqarfik Sermersuumut imermut errortuivikumut pilersaarummut siunnersuut
2. Pilersaarutip ilaa kuuffissuit aaqqissugaanerat
3. Pilersaarutip ilaa anartarfilerineq
4. Pilersaarutip ilaa kuutsiffigisanut pissutsit



Inoqarfinnut Ataatsimiititaq, 27.01.26 1

Ittoqqortoormiini B-197-imik isaterineq 

Aalajangiiffigisassaq
SagsID.: EMN-2025-03694
Sanarfinermut Avatangiisinullu Ingerlatsivik – pisortaq Søren Pedersen / SSKP

Inassuteqaat 
Sanarfinermut Avatangiisinullu Ingerlatsivimmit Inoqarfinnut Avatangiisinullu Ataatsimiititamut 
inassuteqaatigineqarpoq:

1. Ittoqqortoormiini B-197-ip isaternissaa akuersissutigineqassasoq
2. suliaq aalajangiiffigisassatut Aningaasaqarnermut Inuussutissarsiornermullu 

Ataatsimiititamut ingerlateqqinneqassasoq

Suliassamik saqqummiussineq 
Ittoqqortoormiini illu kommunimit pigineqartoq B-197 ukiorpaalunni atorneqanngilaq, ullumikkullu 
annertuumik oqummik eqqugaalluni. Illu atorneqarneq ajormat kiassagaananilu ukiuunerani ukiut 
kingulliit apummit mattussaaqqasarpoq, taamalu illu ajornerulersimalluni. Taamaattumik 
Sanarfinermut Avatangiisinullu Ingerlatsivimmit Ittoqqortoormiini najugaqartut kaammattuineratigut 
illup isaternissaa kissatigineqarpoq.

Ingerlatsivimmit aningaasatigut sulisoqarnikkullu naliliinerit 
Sanarfinermut Avatangiisinullu Ingerlatsivimmit illoqarfimmi sanasumik B-197-imik 
isaterititsinissamut neqeroortitsisoqarpoq,. tamannalu 213.000 koruuneqassaaq. Aningaasartuutit 
sinaakkusiussat pioreersut iluanni aningaasartuutigineqarsinnaapput.

Missingersuusiornermut Naatsorsuusiornermullu Immikkoortortamit aningaasatigut 
naliliineq 
Pisariaqanngilaq.

lnatsisitigut tunngavissaq allakkallu tunngaviusumik uppernarsaatillit 
o Kommuneqarfik Sermersuumut piginnaatitsinermik agguataarinissamut pilersaarut

Ilanngussaq 
1. B-197-ip inissisimaffia assiliarlu
2. Sanasoq Ittoqqortoormiit ApS-imit isaterinissamut neqeroorut

Ittoqqortoormiini B-31 pillugu tuniniaanermi neqerooruteqartitsineq  

Aalajangiiffigisassaq
SagsID.: EMN-2025-03905
Sanarfinermut Avatangiisinullu Ingerlatsivik – pisortaq Søren Pedersen / SSKP

Inassuteqaat 
Sanarfinermut Avatangiisinullu Ingerlatsivimmit Inoqarfinnut Ataatsimiititamut 
inassuteqaatigineqarpoq:

1. Ittoqqortoormiini B-31-p tuniniarneqarnissaa akuersissutigineqassasoq
2. suliaq aalajangiiffigisassatut Aningaasaqarnermut Inuussutissarsiornermullu 

Ataatsimiititamut ingerlateqqinneqassasoq

Suliassamik saqqummiussineq 
Ittoqqortoormiini kommunip illuutaa B-31 tamanut atugassatut atorneqarunnaarpoq ukiunilu 
kingullerni ukiuunerani atorneqarneq ajorluni. Najukkami suliffeqarfimmit illup pisiarinissaa 
soqutigineqarpoq taamaattumik Sanarfinermut Avatangiisinullu ingerlatsivimmit B-31-p tuninissaa 
siunertaralugu tamanut neqerooruteqartitsinermik aallartitsinissaq kissaatigineqarpoq. 

Ingerlatsivimmit aningaasatigut sulisoqarnikkullu naliliinerit 
Pisariaqanngilaq.

Missingersuusiornermut Naatsorsuusiornermullu Immikkoortortamit aningaasatigut 
naliliineq 
Pisariaqanngilaq.

lnatsisitigut tunngavissaq allakkallu tunngaviusumik uppernarsaatillit 
o Kommuneqarfik Sermersuumut piginnaatitsinermik agguataarinissamut pilersaarut

Ilanngussaq 
1. Ilanngussaq 1 - Ittoqqortoormiini B-31-mik assinik uppernarsaatit.

B-947 Arsummiittup tuniniarneqarnera

Aalajangiiffigisassaq
SagsID.: EMN-2025-02772
Sanarfinermut Avatangiisinullu Ingerlatsivik – pisortaq Søren Pedersen / SSKP

Inassuteqaat
Sanarfinermut Avatangiisinullu Ingerlatsivimmit Inoqarfinnut Ataatsimiititamut 
inassuteqaatigineqarpoq:

1. B-947 Arsummiittut tuniniarneqarnerat akuersissutigineqassasoq
2. suliaq aalajangiiffigisassatut Aningaasaqarnermut Inuussutissarsiornermullu 

Ataatsimiititamut ingerlateqqinneqassasoq 

Suliassamik saqqummiussineq
Sanarfinermut Avatangiisinullu Ingerlatsiviup B-947 Arsummiittup allanut tuniniarneqarnissaa 
kissaatigaa.

B-947, Arsummi siornatigut utoqqaat illuat:
Suliffeqarnermut Isumaginninnermullu Ingerlatsivimmit nalilerneqarpoq illu 
ammaqqinneqassanngitsoq, Arsummi pisariaqartitsisoqannginnera pissutigalugu. Taamaattumik 
illu maannakkut imaqanngilaq aammalu aserfallannikorujussuulluni. Taamaattumik Sanarfinermut 
Avatangiisinullu Ingerlatsivimmit akisunerpaamik neqerooruteqartumut illup tuniniarneqarnissaanik 
periarfissanik ujartuisimavoq. 

Ingerlatsivimmit aningaasatigut sulisoqarnikkullu naliliinerit
B-947 maannakkorpiaq atorneqanngilaq taamaattumillu tuniniarneqarpat Ingerlatsiviup Arsummi 
suliaqarneranut sunniuteqassanngilaq.

Missingersuusiornermut Naatsorsuusiornermullu Immikkoortortamit aningaasatigut 
naliliineq  
Tuniniaanermut atatillugu neqeroorutit pissarsiarineqartut kommunip karsiani isertitanut 
aalajangiisuussapput.

lnatsisitigut tunngavissaq allakkallu tunngaviusumik uppernarsaatillit 
o Kommuneqarfik Sermersuumut piginnaatitsinermik agguataarinissamut pilersaarut.

Ilanngussat
Soqanngilaq.

Arsummi saputip aamma illuaqqap peerneqarnissaat 
Immikkoortoq matoqqasoq

Aalajangiiffigisassaq
SagsID.: EMN-2025-03905
Sanarfinermut Avatangiisinullu Ingerlatsivik – pisortaq Søren Pedersen / SSKP

Inassuteqaat
Sanarfinermut Avatangiisinullu Ingerlatsivimmit Inoqarfinnut Ataatsimiititamut 
inassuteqaatigineqarpoq:

1. Arsummi saputip qisuup pisoqqap aamma illuaqqap peerneqarnissaat akuerineqassasoq
2. suliaq Kommunalbestyrelsimut akuersissutigisassanngorlugu ingerlateqqinneqassasoq 

Suliassamik saqqummiussineq
Arsummi illuaraq qisup ukiorpassuarni silamik anorimillu peqquteqartumik assut aserfallassimavoq 
(ilanngussaq 1). Kommunimi nakkutilliisut nalilerpaat saput silamit, pisat amerlassusiinik 
imaluunniit inunnit najorneqartarnermik peqquteqartumik isasooriaannaasoq. Taamaattumik 
ingerlatsivimmit saputip peerneqarnissaa kissaatigineqarpoq.

Saputip qaavani qisuusumi illuaraq oqquiffissaq sananeqarsimasoq saput peerneqassappat 
ilanngullugu peerneqassaaq. Illuaraq taanna nutaamik taarserneqassaaq nutaamut inissillugu, 
ilanngussaq 2-mi nassuiaatigineqartutuut.

Saput puttasumik nutaamik taarserneqareerpoq, 2025-imi tikiunneqartumik ikkussuunneqartumillu.

Ingerlatsivimmit aningaasatigut sulisoqarnikkullu naliliinerit
Suliassaq tamanut suliariumannittussarsiuunneqassaaq kommunimi sanaartugassat Rambøll-imit 
suliarineqartussat assigalugit. Aningaasartuutit sinaakkusiussat pioreersut iluanni 
aningaasartuutigineqarsinnaapput.

Missingersuusiornermut Naatsorsuusiornermullu Immikkoortortamit aningaasatigut 
naliliineq 
Pisariaqanngilaq.

lnatsisitigut tunngavissaq allakkallu tunngaviusumik uppernarsaatillit 
o Kommuneqarfik Sermersuumut piginnaatitsinermik agguataarinissamut pilersaarut

Ilanngussaq
1. Saput aamma illuaraq
2. Siunnersuisartut nassuiaataat Rambøll - illuaraq oqquiffissaq 21C1-mi inissisimavoq






	Katersuiniarneq
	Innholdsfortegnelse

